
Долзарблиги. Болаларда ёт жисм сабабли юзага келган обтурацион ичак
тутилишида даволаш тактикасини тўғри танлаш асоратларнинг олдини олиш ва
жарроҳлик аралашуви ҳажмини камайтиришда муҳим аҳамиятга эга.
Лапароскопик усул ёт жисмни олиб ташлаш ва ичак бутунлигини тиклаш
имконини беради.

Тадқиқот мақсади. Болаларда ёт жисмга боғлиқ обтурацион ичак
тутилишини даволашда лапароскопик усулнинг қўлланилишини ва жарроҳлик
тактикасининг хусусиятларини тавсифлаш.

Материаллар ва усуллар. Тадқиқотда назорат гуруҳидаги 8 нафар ва
проспектив когортадаги 9 нафар боланинг маълумотлари таҳлил қилинди.
Консерватив даволаш назогастрал декомпрессия, инфузион терапия ва динамик
клиник-ультратовуш кузатувини ўз ичига олди. Жарроҳлик амалиётлари
лапароскопик усулда бошлаш ёки бирламчи лапаротомия орқали бажарилди.

Натижалар. Назорат гуруҳидаги 8 нафар боладан 4 нафарида,
проспектив когортадаги 9 нафар боладан эса 2 нафарида консерватив даволаш
натижасида ёт жисмнинг мустақил силжиши ва табиий ажралиши кузатилди.
Қолган беморлардан мос равишда 4 ва 7 нафарида жарроҳлик амалиёти
ўтказилди. Лапароскопик операция 2 ва 4 нафар болада бошланди, 2 ва 3 нафар
болада бирламчи лапаротомия бажарилди. Лапароскопик амалиётда ичакнинг ёт

mailto:nodirvohobov@gmail.com
mailto:Furkatnet14@gmail.com
https://orcid.org/0000-0003-4273-6027
https://orcid.org/0000-0003-4273-6027
mailto:samatovfarrux@icloud.com
https://orcid.org/0009-0003-8049-5540


URGANCH DAVLAT TIBBIYOT INSTITUTI
JANUBIY OROLBO‘YI TIBBIYOT JURNALI

2 - TOM, 5/2- SON. 2026
14.00.00 - TIBBIYOT FANLARI ISSN: 3093-8740

660

жисм жойлашган сегменти аниқланиб, киндик кесими орқали чиқарилди.
Энтеротомия ёрдамида ёт жисм олиб ташланди, ичак девори эса 4/0 атравматик
сўрилувчи ип билан кўндаланг йўналишда бир қаторли тугунли сероз-мушак
чоки орқали тикланди.

Хулоса. Ёт жисмга боғлиқ обтурацион ичак тутилишида даволаш
тактикаси беморнинг клиник ҳолати ва динамик текширув натижаларига
мувофиқ белгиланиши лозим. Консерватив даволаш самара бермаган
ҳолатларда жарроҳлик аралашуви талаб этилади. Лапароскопик усул ёт жисмни
олиб ташлаш ва ичак бутунлигини тиклашда қўлланилиши мумкин.


